
Cynhyrchwyd yr adroddiad hwn gan NatCen Social Research dan
gontract a osodwyd gan yr Asiantaeth Safonau Bwyd (yr Asiantaeth).
Nid safbwyntiau’r Asiantaeth o reidrwydd yw’r rheiny a fynegir o hyn
ymlaen. Mae NatCen Social Research yn gwarantu bod pob sgil a
gofal rhesymol wedi’i gymryd i baratoi’r adroddiad hwn. Er gwaethaf y
gwarant hwn, ni all NatCen Social Research fod yn gyfrifol am unrhyw
golled mewn enillion, busnes, refeniw neu ddifrod anuniongyrchol
arbennig neu ddifrod canlyniadol o unrhyw natur, neu golled o unrhyw
arbedion posibl neu am unrhyw gynnydd mewn costau y mae’r cleient,
neu ei weision neu asiantau, yn eu profi mewn unrhyw ffordd yn
uniongyrchol neu’n anuniongyrchol yn sgil dibynnu ar yr adroddiad
hwn neu unrhyw wall neu nam yn yr adroddiad hwn.

Crynodeb

Gweithredol

Mae’r crynodeb hwn yn cyflwyno prif ganfyddiadau Cylch 5
Arolwg Bwyd a Chi ar gyfer Cymru, a gomisiynwyd gan yr
Asiantaeth Safonau Bwyd (ASB). Arolwg Bwyd a Chi yw prif
ffynhonnell yr ASB o dystiolaeth sy’n fethodolegol gadarn a
chynrychioliadol ar weithredoedd ac agweddau defnyddwyr
o ran bwyd, a gaiff ei hadrodd yn uniongyrchol ganddyn nhw.
Mae’r arolwg wedi’i gynnal bob dwy flynedd ers 2010.

Mae’r canfyddiadau hyn yn seiliedig ar 536 o gyfweliadau

o sampl gynrychioliadol o oedolion 16 oed a hyn yng
Nghymru. Cynhaliwyd gwaith maes rhwng mis Mehefin a mis
Rhagfyr 2018.

Siopa, coginio a bwyta

Cyfyngiadau deietegol, alergeddau ac
anoddefiadau bwyd

Dim ond ychydig o ymatebwyr yng Nghymru a oedd yn ystyried eu
hunain yn llysieuwyr (2%) neu’n figan (llai nag 1%).

Dywedodd llai nag un o bob pump o ymatebwyr eu bod wedi
dioddef adwaith andwyol wrth fwyta bwydydd penodol (12%) neu’n
osgoi rhai bwydydd a allai achosi adwaith andwyol (5%).

Y grwpiau bwyd mwyaf cyffredin a oedd yn achosi adwaith
andwyol yn 6l yr ymatebwyr oedd llaeth buwch a chynnyrch llaeth
buwch (21% o’r ymatebwyr), grawnfwydydd sy’n cynnwys glwten
(16%) a ffrwythau (15%).

Ymhlith y rhai a ddywedodd eu bod wedi cael adwaith andwyol
i un math o fwyd neu ragor, dywedodd 47% eu bod yn dioddef
o anoddefiad bwyd, a dywedodd 20% eu bod yn dioddef o
alergedd bwyd.

Amlder bwyta bwydydd penodol

Gofynnwyd i ymatebwyr am fwyta mathau penodol o fwyd sy’n
achosi, neu y tybir eu bod yn achosi, y peryglon diogelwch
bwyd mwyaf.

Cyw iar a thwrci oedd y mathau mwyaf cyffredin o gig a oedd
yn cael eu bwyta; roedd 83% o’r ymatebwyr yn dweud eu bod
yn bwyta’r math hwn o gig o leiaf unwaith yr wythnos. Mae hyn
yn cymharu & 61% a oedd yn bwyta cig wedi’i goginio ymlaen
llaw, 60% yn bwyta darnau o gig eidion, cig oen neu borc o leiaf
unwaith yr wythnos, 38% yn bwyta selsig, 34% yn bwyta cig
wedi’i halltu neu wedi’i sychu ac 16% yn bwyta byrgyrs o leiaf
unwaith yr wythnos.

Mae’r nifer sy’n bwyta cig coch a chig wedi’i goginio ymlaen
llaw wedi gostwng dros amser. Yng Nghylch 2 (2012) Bwyd

a Chi, roedd 79% o oedolion yng Nghymru yn bwyta darnau
0 gig eidion, cig oen neu borc o leiaf unwaith yr wythnos, 0’i
gymharu & 61% yn y cylch presennol (2018). Yn yr un modd,
yng Nghylch 2, roedd 68% yn bwyta cig wedi’'i goginio ymlaen
llaw o leiaf unwaith yr wythnos, ond mae hyn wedi gostwng i
61%. Mae’r nifer sy’n bwyta cyw iar a thwrci wedi parhau yn
gymharol sefydlog.

Roedd ychydig o dan chwarter (24%) yr ymatebwyr yn bwyta
prydau parod o leiaf unwaith yr wythnos, ac roedd cyfran lai
(18%) yn bwyta brechdanau wedi’'u pecynnu ymlaen llaw o leiaf
unwaith yr wythnos.

Coginio

Dywedodd y rhan fwyaf o’r ymatebwyr (88%) fod ganddynt o
leiaf rhywfaint o gyfrifoldeb dros goginio neu baratoi bwyd yn'y
cartref, gyda 46% yn nodi eu bod yn gyfrifol am yr holl goginio a
pharatoi bwyd, neu’r rhan fwyaf ohono. Roedd menywod yn fwy
tebygol na dynion o fod yn llwyr gyfrifol am goginio neu baratoi
bwyd (62% o’i gymharu a 29%).



Agweddau tuag at goginio a bwyta

Yn gyffredinol, roedd gan ymatebwyr agweddau cadarnhaol at
fwyd a choginio. Roedd y mwyafrif yn cytuno &’r datganiadau
‘Rwy’n hoffi rhoi cynnig ar bethau newydd i'w bwyta’ (68%) ac
‘Rwy’n mwynhau coginio a pharatoi bwyd’ (64%), ac roedd y
rhan fwyaf yn anghytuno &'r datganiad “Yn gyffredinol, does gen
i ddim diddordeb mewn bwyd’ (81%).

Siopa

Dywedodd y rhan fwyaf o ymatebwyr (85%) fod ganddynt o leiaf
rywfaint o gyfrifoldeb dros siopa bwyd yn y cartref, gyda 46%

yn dweud eu bod yn gyfrifol am y siopa cyfan, neu’r rhan fwyaf
ohono. Yn debyg i goginio a pharatoi bwyd, roedd menywod yn
fwy tebygol na dynion o nodi mai nhw oedd &'r holl gyfrifoldeb
dros siopa bwyd, neu’r rhan fwyaf ohono (67% ©0’i gymharu

a 23%).

Roedd bron pob un o’r ymatebwyr yn siopa mewn
archfarchnadoedd mawr (94%). Defnyddiwyd mathau eraill o
fanwerthwyr gan leiafrif o ymatebwyr, fel arfer archfarchnadoedd
bach (37%), siopau lleol neu siopau cornel (31%) a chigyddion
annibynnol (28%).

Cyflenwad bwyd diogel (food security)

Mae ‘cyflenwad bwyd diogel’ yn golygu bod & mynediad at
ddigon o fwyd ar bob adeg sy’n ddigon amrywiol ac yn briodol
yn ddiwylliannol i gynnal bywyd iach a gweithgar. Yng Nghymru,
roedd 80% o’r ymatebwyr yn byw mewn aelwydydd lle’r oedd

y cyflenwad bwyd yn ddiogel, 10% mewn aelwydydd lle’r oedd
diogelwch y cyflenwad bwyd yn ffiniol, a dywedodd 10% eu bod
yn byw mewn aelwydydd a diogelwch cyflenwad bwyd isel neu
isel iawn. Mae’r cyfrannau hyn wedi aros ar lefelau tebyg ers
Cylch 4 (2016).

Dywedodd tua un o bob chwech (17%) o ymatebwyr eu bod
wedi poeni am fwyd yn dod i ben yn y 12 mis diwethaf cyn bod
arian ar gael i brynu rhagor. Dywedodd cyfrannau tebyg bod



eu bwyd wedi dod i ben yn y 12 mis diwethaf pan nad oedd
ganddynt arian i gael rhagor o fwyd (13%) neu nad oedd eu
cartref wedi gallu fforddio bwyta prydau cytbwys (10%).

Dywedodd ychydig o dan hanner yr ymatebwyr (44%) eu bod
wedi gwneud o leiaf un newid yn eu trefniadau prynu neu fwyta
yn ystod y 12 mis diwethaf am resymau ariannol.

Diogelwch bwyd yn y
cartref

Mynegai Arfer a Argymbhellir

Mae’r Mynegai Arfer a Argymhellir (IRP) yn fesur cyfansawdd

o0 wybodaeth ac ymddygiadau hylendid bwyd yn y cartref, sy’n
cynnwys cwestiynau ar bob un o’r pum ‘parth’ diogelwch bwyd:
glendid, coginio, oeri, atal croeshalogi a dyddiadau defnyddio
erbyn. Mae sgér IRP uwch yn dangos mwy o ymddygiadau sy’'n
unol ag arferion diogelwch bwyd a argymhellir.

Yng Nghymru, 69 oedd y sgor Mynegai Arfer a Argymhellir
cyfartalog. Bu cynnydd o 65 yng Nghylch (2010) i 69 yng
Nghylch 2 (2012) ac mae wedi aros ar yr un lefel ers hynny.

Glendid

Nododd mwy nag wyth allan o ddeg ymatebwr arferion glanhau
sy’n unol ag arferion a argymhellir, gan nodi eu bod bob tro’n
golchi eu dwylo cyn dechrau paratoi neu goginio bwyd (85%), ac
yn syth ar 6l trin cig, dofednod neu bysgod amrwd (87%).

Coginio
Dywedodd y rhan fwyaf o ymatebwyr (84%) eu bod bob amser
yn coginio bwyd nes ei fod yn stemio’n boeth drwyddo draw,

yn unol &’r arfer a argymbhellir. Roedd cyfran yr ymatebwyr a
nododd nad oeddent byth yn bwyta cig neu gynnyrch cig os

oedd y cig hwnnw’n binc neu a suddion pinc neu goch, yn unol
ag arfer a argymhellir, yn 91% ar gyfer cyw iar neu dwrci, 86% ar
gyfer selsig, 80% ar gyfer porc a 68% ar gyfer byrgyrs.

Dywedodd llai nag un o bob deg (7%) o ymatebwyr yng
Nghymru eu bod yn ailgynhesu bwyd ddwywaith neu fwy,

o’i gymharu ag 83% o’r ymatebwyr a ddywedodd eu bod yn
ailgynhesu bwyd unwaith a 10% a ddywedodd nad oeddent yn
ailgynhesu bwyd o gwbl.

Oeri

O’r ymatebwyr a oedd yn berchen ar oergell, dywedodd ychydig
dros hanner (51%) nad oedd unrhyw un yn y cartref yn gwirio’r
tymheredd; dywedodd 48% eu bod nhw neu rywun arall yn'y
cartref yn gwirio’r tymheredd.

Nododd llai na hanner (46%) yr ymatebwyr yng Nghymru yn
gywir mai rhwng 0°C a 5°C y dylai tymheredd yr oergell fod. Nid
oedd cyfran debyg (43%) yn gwybod beth oedd tymheredd a
argymbhellir ar gyfer oergell.

Gofynnwyd i ymatebwyr pa ddulliau maent yn eu defnyddio i
ddadmer cig neu bysgod wedi’'u rhewi. Roedd tua hanner yn
dadmer cig neu bysgod yn yr oergell (51%), fel yr argymhellir,
ond ychydig mwy (54%) yn dadmer ar dymheredd ystafell. Mae’r
ASB yn disgrifio’r dull hwn fel un anniogel.

Atal croeshalogi

Dywedodd llai na hanner yr ymatebwyr (46%) eu bod bob amser
yn defnyddio gwahanol fyrddau torri ar gyfer gwahanol fwydydd,
yn unol ag arferion a argymhellir i osgoi croeshalogi, tra bod
19% byth yn gwneud hyn. Roedd 68% yn storio cig a dofednod
amrwd ar silff waelod yr oergell, gan ddilyn argymhellion ar
storio bwyd yn yr oergell. Roedd yr un gyfran byth yn storio
bwyd mewn tuniau agored yn yr oergell.



Dywedodd y mwyafrif (58%) o’r ymatebwyr nad oeddent byth
yn golchi cyw iar amrwd, yn unol &'r arfer a argymhellir. Roedd
cyfran debyg (54%) yn dweud nad oeddent byth yn golchi cig
amrwd (ac eithrio cyw iar). Dywedodd llai nag un o bob pump
eu bod bob amser yn golchi cyw iar amrwd (18%) neu gig a
dofednod amrwd ac eithrio cyw iar (15%).

Cynyddodd y gyfran a oedd byth yn golchi cyw iar amrwd o 37%
yng Nghylch 3 (2014) i 55% yng Nghylch 4 (2016) ac mae wedi
aros ar lefel debyg yng Nghylch 5. Roedd cynnydd hefyd yn y
cyfrannau a oedd byth yn golchi cig a dofednod amrwd ac eithrio
cyw iar, 0 12% yng Nghylch 1 (2010) i 54% yng Nghylch 5.

Dywedodd llai na hanner (44%) yr ymatebwyr eu bod bob amser
yn golchi ffrwythau a llysiau i'w bwyta’n amrwd, a dywedodd
17% eu bod byth yn gwneud hyn. Roedd ymatebwyr yng
Nghymru yn llai tebygol o ddweud eu bod bob amser yn golchi
ffrwythau a llysiau i'w bwyta’n amrwd, o’i gymharu & dros hanner
yr ymatebwyr yng Ngogledd Iwerddon a Lloegr (58% a 55% yn 'y
drefn honno).

Gofynnwyd i ymatebwyr a oeddent yn defnyddio unrhyw
chwistrell neu ‘wipes’ gwrthfacteriol i lanhau arwynebau gwaith
y gegin. Dywedodd ychydig dros hanner (52%) eu bod bob
amser yn defnyddio chwistrell neu wipes i lanhau arwynebau
cegin. Pan ofynnwyd iddynt sut y maent fel arfer yn defnyddio
chwistrell lanweithiol ar arwynebau, roedd 41% yn dilyn y camau
a argymhellir ac yn ei chwistrellu, yn ei gadael am ychydig
funudau cyn ei sychu, a dywedodd cyfran debyg eu bod yn

ei chwistrellu a’i sychu i fiwrdd ar unwaith (43%), nid fel yr
argymhellir gan yr ASB.

Asesu a yw bwyd yn ddiogel i’w fwyta

Gofynnwyd i ymatebwyr sut oedden nhw’n mynd ati i bennu
p’un a oedd mathau penodol o fwyd yn ddiogel i'w bwyta neu
eu defnyddio wrth goginio. Roedd ymatebwyr yn fwyaf tebygol
o ddweud eu bod yn asesu diogelwch bwyd drwy arogli’r bwyd,
yn benodol llaeth ac iogwrt (82%), cig amrwd (70%), pysgod ac

eithrio pysgod cregyn (63%) ac wyau (33%). Yr eithriad oedd
caws; roedd ymatebwyr yn fwyaf tebygol o ddibynnu ar sut yr
oedd y caws yn edrych.

Soniodd lleiafrif yr ymatebwyr am y dyddiad ‘defnyddio erbyn’ i
asesu diogelwch cig amrwd (23%), llaeth ac iogwrt (22%), wyau
(22%), pysgod ac eithrio pysgod cregyn (18%) a chaws (17%).
Roedd ymatebwyr yng Nghymru yn llai tebygol na’r rhai yng
Ngogledd Iwerddon neu Loegr o gyfeirio at y dyddiad ‘defnyddio
erbyn’ i wirio a oedd gwahanol fathau o fwyd, sef llaeth ac iogwrt,
cig amrwd, caws a physgod (ac eithrio pysgod cregyn), yn ddiogel
i'w coginio neu fwyta.

Mae’r ASB yn argymell mai’r dyddiad ‘defnyddio erbyn’ yw’r ffordd
orau i nodi a yw bwyd yn ddiogel i'w fwyta. Roedd ymatebwyr yn
fwyaf tebygol o ddweud mai’r dyddiad ‘defnyddio erbyn’ oedd y
label a oedd yn nodi diogelwch bwyd orau (69%).

Gofynnwyd i ymatebwyr a oeddent yn gwirio dyddiadau ‘defnyddio
erbyn’ wrth iddynt goginio neu baratoi bwyd. Dywedodd llai

na dwy ran o dair (64%) o’r ymatebwyr eu bod bob amser yn
gwirio’r dyddiad.

Dywedodd mwy na thraean (37%) yr ymatebwyr eu bod yn ei
chael hi'n anodd darllen labeli ar gynhyrchion bwyd oherwydd
maint y print.

Dywedodd tri chwarter (75%) yr ymatebwyr y byddent yn bwyta
bwyd dros ben o fewn dau ddiwrnod o’i goginio, yn unol &’r arfer
a argymhellir.

Ffynonellau gwybodaeth am ddiogelwch
bwyd

Y ffynonellau gwybodaeth mwyaf cyffredin am ddiogelwch bwyd
oedd deunydd pecynnu cynnyrch (40%), teulu a ffrindiau (39%)
a sioeau teledu bwyd a rhaglenni coginio (30%).



Bwyta y tu allan i’r cartref

Amlder bwyta allan

Mae’r diffiniad o fwyta allan yn arolwg Bwyd a Chi yn cwmpasu
bwyta neu brynu bwyd o amrywiaeth eang o sefydliadau gan
gynnwys bwytai, tafarndai, bariau, clybiau nos, caffis a siopau
coffi, siopau brechdanau, siopau bwyd cyflym, ffreuturau,
gwestai a stondinau yn ogystal & bwyd tecawé.

Roedd y rhan fwyaf o ymatebwyr yng Nghymru yn bwyta allan,
o leiaf yn achlysurol. Roeddent yn fwyaf tebygol o fwyta swper
allan; roedd 81% yn mynd allan i gael swper, gan gynnwys 26%
a oedd yn bwyta neu’n prynu swper y tu allan i’'r cartref o leiaf
unwaith yr wythnos. Roedd mwy na thri rhan o bump (63%) yn
bwyta cinio allan, gan gynnwys 27% a oedd yn gwneud hynny
o leiaf unwaith yr wythnos. Roedd lleiafrif (36%) yn bwyta neu
brynu brecwast y tu allan i’r cartref, gan gynnwys 9% yn mynd
allan i gael brecwast o leiaf unwaith yr wythnos.

Penderfynu ble i fwyta allan

Roedd ymatebwyr yn defnyddio eu profiadau eu hunain o
sefydliadau gan amlaf (67%) wrth benderfynu ble i fwyta allan.
Roedd ymatebwyr hefyd yn ystyried argymhellion gan deulu a
ffrindiau (52%) neu enw da ar lafar (50%).

Pan ddangoswyd rhestr o ffactorau a allai ddylanwadu ar eu
penderfyniad o ran ble i fwyta allan, roedd ymatebwyr yn fwyaf
tebygol o s6n am sgor hylendid dda (71%), gwasanaeth da
(67%), a phris bwyd (56%) fel ffactorau pwysig.

Ymwybyddiaeth o safonau hylendid wrth
fwyta allan

Roedd mwyafrif yr ymatebwyr (74%) yn ymwybodol iawn neu’n
weddol ymwybodol o safonau hylendid wrth fwyta allan neu
brynu bwyd tecawé. Roedd y rheiny a ddywedodd eu bod yn



ymwybodol neu ddim yn ymwybodol nac yn anymwybodol o
safonau hylendid, yn fwyaf tebygol o farnu’r safonau yn 6l y sgor
hylendid (79%) ac ymddangosiad cyffredinol y safle (48%).

Cyflwynwyd y Cynllun Sgorio Hylendid Bwyd (CSHB) yn
ffurfiol yn 2010. Ers 2013, mae wedi bod yn ofyniad cyfreithiol i
fusnesau yng Nghymru arddangos eu sticer CSHB. Dywedodd
y rhan fwyaf o ymatebwyr (94%) eu bod wedi gweld sticer y
CSHB. Mae lefelau adnabod sticeri’r cynllun wedi cynyddu

ers eu cyflwyno yn 2010, o 43% yng Nghylch 2 (2012) i 76%
yng Nghylch 3 (2014), 89% yng Nghylch 4 (2016) a 94% yng
Nghylch 5 (2018).

Gwenwyn bwyd

Profiad o wenwyn bwyd

Yng Nghylch 5, dywedodd mwy na thraean (37%) yr ymatebwyr
yng Nghymru eu bod wedi profi gwenwyn bwyd ar ryw adeg yn
eu bywydau.

Gofynnwyd i ymatebwyr a oedd wedi profi gwenwyn bwyd pa
gamau a gymerwyd ganddynt. Dywedodd dau o bob pump
(39%) o’'r grwp hwn nad oeddent wedi cymryd unrhyw gamau.
O’r rhai a gymerodd gamau, y camau mwyaf cyffredin oedd
peidio & bwyta mewn rhai sefydliadau bwyd (35%) a rhoi’r gorau
i fwyta bwydydd penodol (21%).

Agweddau tuag at ddiogelwch bwyd a
gwenwyn bwyd

Roedd dros ddwy ran o dair (69%) o’r ymatebwyr yn cytuno &'r
datganiad eu bod yn ‘annhebygol o gael gwenwyn bwyd o fwyd
wedi’i baratoi yn fy nghartref fy hun’. Roedd tair rhan o bump
(60%) yn cytuno &’r datganiad ‘Rwyf bob amser yn osgoi taflu
bwyd i ffwrdd’.



Ymddiriedaeth

Ymwybyddiaeth o’'r ASB

Roedd y rhan fwyaf o ymatebwyr yng Nghymru (90%) wedi
clywed am yr ASB cyn i Arolwg Bwyd a Chi gysylltu & nhw.
Roedd hyn yn cynnwys 63% o ymatebwyr a ddywedodd eu bod
wedi clywed am yr ASB ond nad oeddent yn gwybod llawer
amdani na’i chyfrifoldebau, a 28% a ddywedodd eu bod wedi
clywed am yr ASB o’r blaen ac yn gwybod am ei chyfrifoldebau
(roedd y cwestiwn hwn yn ystyried bod yr ASB yn noddi’r
arolwg Bwyd a Chi, a bod hyn yn cael ei adlewyrchu’n gryf ar
ddeunyddiau’r arolwg).

Ymddiriedaeth yn yr ASB

Mesurwyd lefelau ymddiried yn yr ASB drwy ofyn i ymatebwyr
ystyried sut roedden nhw’n meddwl y byddai'r ASB yn ymateb
i saith sefyllfa sy’n gysylltiedig & bwyd. Ar y cyfan, roedd lefel
uchel o hyder yn yr ASB.

Roedd hyder ymatebwyr ar ei uchaf pan ofynnwyd iddynt
am ymateb tebygol yr ASB pe bai achos o wenwyn bwyd yn
digwydd. Roedd y rhan fwyaf o ymatebwyr (89%) yn credu
ei bod hi'n debygol iawn y byddai’r ASB yn cymryd camau i
ddiogelu’r cyhoedd pe bai achos o wenwyn bwyd.

Roedd mwy na thri chwarter yr ymatebwyr (76%) yn credu ei
bod hi'n debygol iawn y byddai’r ASB yn ymateb cyn gynted

a phosibl i dystiolaeth newydd am ddiogelwch bwyd. Roedd
cyfrannau tebyg (75%) yn credu ei bod hi’n debygol iawn y
byddai’'r ASB yn mynd i’r afael &’r broblem pe baent yn dymuno
rhoi gwybod am broblem yn ymwneud & bwyd, ac roedd yr un
gyfran yn meddwl ei bod hi’n debygol iawn y byddai’r ASB yn
rhoi’r cyhoedd yn gyntaf.

Roedd cyfran ychydig yn llai (73%) o’r farn ei bod hi’n debygol
iawn y byddai’r ASB yn rhoi gwybod i’r cyhoedd os oedd
tystiolaeth newydd am ddiogelwch bwyd, ac roedd 70% o

ymatebwyr o’r farn ei bod hi’'n debygol iawn y byddai’'r ASB yn
dweud y gwir wrth y cyhoedd os oedd tystiolaeth newydd am
ddiogelwch bwyd.

Roedd llai o hyder yn yr ASB o ran bod yn ddiduedd; roedd 61%
o’r ymatebwyr o’r farn ei bod hi’'n debygol iawn bod yr ASB yn
ddiduedd, gan weithredu’n annibynnol ar ffynonellau allanol.

Ymddiriedaeth yn y gadwyn cyflenwi bwyd

Roedd Cylch 5 Arolwg Bwyd a Chi yn cynnwys pump cwestiwn
am ymddiriedaeth defnyddwyr yn y bwyd y maent yn ei brynu a’i
fwyta, gan gynnwys tarddiad, ansawdd, y gadwyn cyflenwi bwyd
a diogelwch.

Dywedodd y mwyafrif (57%) o’r ymatebwyr y byddent yn sicr
neu’n eithaf sicr eu bod yn gwybod o ble y daeth y bwyd a
brynwyd ganddynt, 0’i gymharu & 15% a ddywedodd y byddent
yn ansicr iawn neu’n eithaf ansicr.

Roedd tair rhan o bump (59%) yn sicr iawn neu’n eithaf sicr bod
y bwyd a brynwyd ganddynt o Brydain wedi’i baratoi i'r safonau
ansawdd uchaf, o’'i gymharu & 10% oedd yn ansicr. Roedd llai

o ymddiriedaeth mewn bwyd o dramor; dywedodd llai nag un

0 bob pump (17%) eu bod yn sicr neu’n eithaf sicr bod bwyd

a chynnyrch o dramor yn cael eu paratoi i'r safonau ansawdd
uchaf, o’i gymharu & mwy na dwywaith yn fwy na hynny (38%) a
oedd yn ansicr iawn neu’n eithaf ansicr.

Roedd dros hanner (53%) yr ymatebwyr yn sicr iawn neu’n
eithaf sicr bod yr holl ganllawiau wedi’u dilyn yn briodol ar bob
cam wrth ddod &’r bwyd a brynwyd ganddynt o’r fferm i'w cartref,
o’'i gymharu & 19% a oedd yn ansicr iawn neu’n eithaf ansicr.

Roedd lefel uchel o hyder o ran diogelwch bwyd; roedd 85% o’r
ymatebwyr yn sicr iawn neu’n eithaf sicr bod y bwyd a brynwyd
ganddynt i'w fwyta gartref yn ddiogel i'w fwyta, o’i gymharu & 2%
a oedd yn ansicr iawn neu’n eithaf ansicr o hyn.

Dilysrwydd bwyd

Dywedodd y rhan fwyaf o ymatebwyr eu bod yn hyderus wrth
brynu neu fwyta bwyd, fod y bwyd hwnnw’n cyd-fynd &'r hyn a
oedd ar y label neu ar y fwydlen. Roedd llai na thraean (30%) yn
hyderus drwy’r amser, ac roedd 59% yn hyderus y rhan fwyaf o’r
amser fod y bwyd yn cyd-fynd &’r hyn a oedd ar y label.



Cefndir a phwrpas ... .

Cyflwyniad

Mae system fwyd y Deyrnas Unedig (DU) yn gymhleth. Mae’n
hanfodol bod bwyd yn parhau i fod yn ddiogel, yn ddilys, yn
fforddiadwy ac yn gynaliadwy mewn dyfodol yr effeithir arno gan
newid yn yr hinsawdd, twf poblogaeth byd-eang a datblygiadau
arloesol yn y ffordd y caiff bwyd ei gynhyrchu, ei ddosbarthu a’i
fwyta, yn genedlaethol ac yn fyd-eang.

Sefydlwyd yr Asiantaeth Safonau Bwyd (ASB) i ddiogelu
buddiannau’r defnyddiwr trwy amrywiaeth o weithgareddau,
gan gynnwys rheoleiddio busnesau bwyd a datblygu a thargedu
negeseuon a mentrau ar gyfer y cyhoedd. Mae Strategaeth yr
ASB ar gyfer 2015 i 2020, Bwyd y Gallwn ni Ymddiried Ynddo,’
yn adnewyddu ei hymrwymiad i roi defnyddwyr yn gyntaf.

Arolwg Bwyd a Chi yw prif ffynhonnell yr ASB o dystiolaeth
sy’n fethodolegol gadarn a chynrychioliadol ar weithredoedd
ac agweddau defnyddwyr yn ymwneud & bwyd. Mae deall
ymddygiadau, agweddau a gwybodaeth poblogaeth y Deyrnas
Unedig mewn perthynas & materion bwyd yn allweddol er
mwyn mesur cynnydd yr ASB tuag at ei hamcanion strategol,
gan ddarparu tystiolaeth sy’n cefnogi ymgyrchoedd a
gweithgareddau eraill yr ASB, a nodi pynciau i ymchwilio iddynt
neu weithredu arnynt ymhellach.

Yr Asiantaeth Safonau
Bwyd

Ffurfiwyd yr ASB yn 2000 fel adran anweinidogol annibynnol o’r
Llywodraeth, wedi’i lywodraethu gan Fwrdd gydag aelodau sydd
a gwybodaeth a phrofiad helaeth mewn ystod eang o sectorau
sy’'n berthnasol i'r ASB. Sefydlwyd yr ASB i ddiogelu iechyd y
cyhoedd rhag risgiau a allai godi mewn cysylltiad & bwyta bwyd
(gan gynnwys risgiau a achosir gan y ffordd y caiff bwyd ei
gynhyrchu neu ei gyflenwi), ac fel arall i ddiogelu buddiannau
defnyddwyr mewn perthynas & bwyd.

1 https://www.food.gov.uk/sites/default/files/media/document/Food-Standards-
Agency-Strategy%20FINAL.pdf


https://www.food.gov.uk/sites/default/files/media/document/Food-Standards-Agency-Strategy%20FINAL.pdf
https://www.food.gov.uk/sites/default/files/media/document/Food-Standards-Agency-Strategy%20FINAL.pdf

Mae’r ASB yn gyfrifol am ddiogelwch a hylendid bwyd yng
Nghymru, Lloegr a Gogledd Iwerddon, ac wedi ymrwymo i
sicrhau y gall y cyhoedd ymddiried yn y bwyd maent yn ei brynu
a’i fwyta, a bod a hyder ynddo.2 Mae’r ASB hefyd yn gorfodi
safonau drwy ei chyfrifoldebau rheoleiddio. Yn 2010, fe lansiodd
yr ASB y Cynllun Sgorio Hylendid Bwyd (CSHB)? cenedlaethol
er mwyn rhoi gwybodaeth i'r cyhoedd am safonau hylendid
mewn safleoedd bwyd, gan eu helpu i wneud penderfyniadau
gwybodus wrth fwyta allan (gweler Pennod 3 i gael rhagor

o wybodaeth).

Mae’r ASB hefyd yn rhoi cyngor i ddefnyddwyr ar yr arferion
gorau mewn perthynas & diogelwch a hylendid bwyd er mwyn
lleihau’r perygl o wenwyn bwyd. Mae hyn yn cynnwys cyngor
ar lanhau, coginio, croeshalogi ac oeri (a elwir gyda’i gilydd yn
Hanfodion Diogelwch Bwyd). Mae’r Asiantaeth hefyd yn rhoi
cyngor ar ddefnyddio labeli dyddiad (fel dyddiadau ‘defnyddio
erbyn’ ac ‘ar ei orau cyn’) a chyfarwyddiadau storio ar fwydydd
er mwyn helpu i sicrhau bod y bwyd sy’n cael ei fwyta gartref
yn ddiogel.

Ers ei sefydlu yn 2000, mae’r ASB wedi comisiynu astudiaethau
i gasglu data meintiol ar ymddygiad, agweddau a gwybodaeth
y cyhoedd mewn perthynas & bwyd a diogelwch bwyd.

Rhwng 2000 a 2007, cynhaliodd yr ASB yr Arolwg Agweddau
Defnyddwyr. Yn 2008 argymhellodd Pwyllgor Ymchwil Gwyddor
Gymdeithasol yr ASB y dylid datblygu arolwg newydd — Bwyd

a Chi.

2 Yn 2010, trosglwyddwyd y cyfrifoldeb am faeth yn Lloegr o’r ASB i'r Adran
lechyd, ac wedyn, yn 2013, | lechyd Cyhoeddus Lloegr (PHE). Trosglwyddwyd y
cyfrifoldeb am faeth yng Nghymru i Lywodraeth Cymru yn 2010. Mae cyfrifoldeb
am faeth ac arferion bwyta’n iach yn parhau i fod yn gyfrifoldeb yr ASB yng
Ngogledd Iwerddon. Mae cyfrifoldeb am ddiogelwch bwyd a maeth yn yr Alban
bellach yn perthyn i Safonau Bwyd yr Alban, sef adran anweinidogol newydd o
Lywodraeth yr Alban a sefydlwyd gan Ddeddf Bwyd 2015.

3 https://www.food.gov.uk/cy/canllawiau-defnyddiwr/cynllun-sgorio-hylendid-bwyd

Arolwg Bwyd a Chi

Cefndir

Mae Bwyd a Chi yn arolwg croestoriad bob dwy flynedd

0 oedolion 16 oed a hyn sy’n byw mewn cartrefi preifat

yng Nghymru, Lloegr a Gogledd Iwerddon. Mae samplu
tebygolrwydd ar hap yn sicrhau bod posibilrwydd y gall unrhyw
un yn y gwledydd dan sylw gael eu dewis i gymryd rhan. Mae’r
canlyniadau felly’n cynrychioli’'r boblogaeth.

Cynhaliwyd tri Chylch cyntaf yr arolwg gan TNS BMRB (2010,
2012 a 2014 yn y drefn honno). Mae NatCen Social Research
(NatCen), ar y cyd ag Asiantaeth Ystadegau ac Ymchwil
Gogledd Iwerddon, wedi’i gontractio i gynnal Cylchoedd 4, 5 a 6
yr arolwg.

Mae’r Arolwg Bwyd a Chi wedi bod yn ffordd bwysig o fesur
cynnydd yn erbyn amcanion strategol yr ASB* ac mae’r pynciau
wedi adlewyrchu blaenoriaethau a buddiannau newidiol yr ASB,
sydd wedi’u crynhoi isod:

¢ Roedd Cylch 1 (2010) yn asesu agweddau ac ymddygiad
defnyddwyr at faterion yn ymwneud a bwyd sy’n dod o dan
gylch gwaith yr ASB. Yn dilyn Cylch 1, cafodd yr holiadur ei
adolygu’n helaeth wedi i’r cyfrifoldeb am faeth yng Nghymru
a Lloegr symud o’r ASB i Lywodraeth Cymru ac Adran lechyd
(Lloegr) yn 2010.

¢ Roedd Cylch 2 (2012) yn canolbwyntio ar faterion diogelwch
a hylendid bwyd.

¢ Dyluniwyd Cylch 3 (2014) i fonitro newidiadau ers y ddau
Gylch diwethaf mewn agweddau ac ymddygiad a nodwyd
ynghylch materion bwyd, er mwyn nodi’r grwpiau mewn
perygl o faterion diogelwch bwyd, ac i archwilio dealltwriaeth
y cyhoedd o faterion yn ymwneud a thargedau’r ASB. Am y

4 Mae Cynllun Strategol yr ASB hyd at 2015 ar gael yma: http://webarchive.
nationalarchives.gov.uk/20120206100416/http://food.gov.uk/multimedia/pdfs/
strategy20102015.pdf. Mae strategaeth 2015 i 2020 ar gael yma: https://www.food.
gov.uk/sites/default/files/media/document/Food-Standards-Agency-Strategy %20
FINAL.pdf


http://webarchive.nationalarchives.gov.uk/20120206100416/http://food.gov.uk/multimedia/pdfs/strategy20102015.pdf

tro cyntaf yng Nghylch 3, cyhoeddwyd canlyniadau Arolwg
Bwyd a Chi fel ystadegyn swyddogol, gan adlewyrchu
methodoleg gadarn yr arolwg a datblygiad data o gyfres
amser rheolaidd.

¢ Roedd Cylch 4 (2016) yn cynnwys cwestiynau newydd
ar fforddiadwyedd bwyd, dewis, cyflenwad bwyd diogel
a chynaliadwyedd.

¢ Roedd Cylch 5 (2018) yn parhau a&’r ffocws hwn a hefyd yn
cynnwys cwestiynau ar ymwybyddiaeth y cyhoedd o’r ASB
ac ymddiriedaeth yn yr Asiantaeth.

Amcanion

Mae Bwyd a Chi yn darparu data am wahanol agweddau,
ymddygiad a gwybodaeth ynghylch y ffyrdd y caiff bwyd ei
brynu, ei storio, ei baratoi a’i fwyta. Nodau Cylch 5 oedd rhoi
data i'r ASB ar hylendid a diogelwch bwyd a materion eraill sy’n
ymwneud a bwyd er mwyn:

¢ archwilio dealltwriaeth a chysylltiad y cyhoedd a
diogelwch bwyd;

* asesu gwybodaeth am negeseuon ac ymyriadau sydd wedi’u
hanelu at godi ymwybyddiaeth a newid ymddygiad;

¢ disgrifio agweddau’r cyhoedd tuag at gynhyrchu bwyd a’r
system fwyd;

* monitro tueddiadau mewn ymddygiad, agweddau a
gwybodaeth yr adroddir amdanynt (o’i gymharu & data o'’r
pedwar cylch blaenorol neu o ffynonellau eraill);

* nodi grwpiau targed ar gyfer ymyriadau’r dyfodol (e.e. y
rheiny sydd mewn mwyaf o berygl neu’r rheiny lle mae
polisiau a mentrau’r ASB yn fwyaf tebygol o gael yr effaith
fwyaf); a

* nodi dangosyddion a thystiolaeth ar gyfer tracio cynlluniau
strategol yr ASB.

Yr adroddiad hwn

Cwmpas

Cynhaliwyd gwaith maes ar gyfer Cylch 5 yng Nghymru rhwng
mis Mehefin a mis Tachwedd 2018 ac roedd yn cynnwys 536
o gyfweliadau gyda sampl gynrychioliadol o oedolion 16 oed

a hyn.

Mae’r adroddiad hwn yn cyflwyno trosolwg disgrifiadol o’r
canfyddiadau ar gyfer Cymru. Mae’r adroddiad hwn yn

nodi’r tueddiadau ar draws y pump Cylch lle bo modd. Mae
canlyniadau Cylch 5 yn cael eu cyflwyno gan brif ffactorau
cymdeithasol-ddemograffig fel rhyw, grivp oedran, maint yr
aelwyd, presenoldeb plant mewn aelwyd, incwm a statws
gweithio. Yn ogystal, dadansoddir nodweddion ardal; Mynegai
Amddifadedd Lluosog Cymru,® ac a yw’r ymatebydd yn byw
mewn ardal drefol neu wledig.

Ategir yr adroddiad hwn gan adroddiadau ychwanegol a
gyhoeddir ar wahan:

¢ Adroddiad cyfunol — yn canolbwyntio ar ganlyniadau o
Gymru, Lloegr a Gogledd lwerddon gyda’i gilydd.

¢ Adroddiad yn cymharu’r gwledydd — yn canolbwyntio ar
wahaniaethau rhwng vy tair gwlad.

¢ Adroddiad Gogledd Iwerddon — yn canolbwyntio ar
ganlyniadau Gogledd lwerddon.

Mae pob adroddiad yn cynnwys tablau manwl o ganlyniadau
mewn fformat Excel.

Mae rhagor o fanylion ar ddatblygu holiadur Cylch 5
a methodoleg yr arolwg i'w gweld yn yr adroddiadau
atodol canlynol:

5 Mae Mynegai Amddifadedd Lluosog Cymru (WIMD) yn cynnwys saith parth
amddifadedd, pob un wedi’i ddatblygu i fesur ffurf neu fath gwahanol o
amddifadedd. Yn yr adroddiad hwn a’r tablau cysylltiedig, mae’r WIMD wedi'i
gyflwyno mewn pum categori neu gwintel. https://statswales.gov.wales/Catalogue/
Community-Safety-and-Social-Inclusion/Welsh-Index-of-Multiple-Deprivation


https://statswales.gov.wales/Catalogue/Community-Safety-and-Social-Inclusion/Welsh-Index-of-Multiple-Deprivation

¢ Adroddiad technegol — disgrifio’r fethodoleg
¢ Adroddiad datblygu — yn cofnodi datblygiad holiadur Cylch 5

Bydd y set ddata gyflawn ar gael yng Ngwasanaeth Data’r
Deyrnas Unedig.®

Ymddygiad a nodwyd gan bobl

Efallai na fydd casglu data drwy gyfweliadau hunan-gofnodedig
yn adlewyrchu gwir arferion pobl yn uniongyrchol am nifer

o resymau. Mae hyn yn cynnwys pobl yn cofio yn anghywir,
anawsterau wrth gofio ymddygiad sydd wedi dod yn duedd
arferol, a rhagfarn dymunoldeb cymdeithasol.”

Yn Arolwg Bwyd a Chi, felly, defnyddir ymddygiad hunan-
gofnodedig fel mesur procsi ar gyfer ymddygiad gwirioneddol.
Pan fo'r adroddiad yn cyfeirio at ymddygiad, agweddau neu
wybodaeth, rhaid ystyried y ffaith bod y data yn cyfeirio at
ymddygiad a adroddir bob amser.

Mae holiadur Bwyd a Chi wedi’i lunio’n ofalus i gyfyngu ar

hyn gymaint & phosibl, drwy ofyn cwestiynau am ymddygiad

o fewn cyfnodau amser penodol (e.e. gofyn p’un a wnaeth yr
ymatebydd rywbeth ‘yn y saith diwrnod diwethaf yn hytrach na
‘fel arfer’), a llunio cwestiynau mewn modd niwtral.

6 https://ukdataservice.ac.uk/

7 Mae rhagfarn dymunoldeb cymdeithasol yn cyfeirio at ragfarn ymatebwyr i ateb
cwestiynau yn seiliedig ar yr hyn maen nhw’n meddwl y dylent ei ddweud, yn
hytrach nag adlewyrchu’r hyn maent yn ei wneud, ei wybod neu ei feddwl mewn
gwirionedd. Yn debyg i gylchoedd blaenorol, roedd nifer o bynciau yn yr holiadur
lle gallai ymatebwyr fod yn amharod i sén am ymddygiad sy’'n mynd yn groes
i’r hyn sy’n gyngor cyfarwydd i lawer (er enghraifft, peidio & golchi eu dwylo cyn
coginio neu baratoi bwyd).


https://ukdataservice.ac.uk

Newidiadau yn yr holiaduron rhwng
Cylchoedd

Er yr ymdrechwyd i sicrhau cysondeb rhwng y cwestiynau a
holwyd ym mhob cylch i ganiatau cymariaethau dros amser,
gwnaed nifer o newidiadau i'r holiadur rhwng y cylchoedd,
er mwyn sicrhau bod yr adroddiad yn adlewyrchu newid ym
mlaenoriaethau a chyfrifoldebau’r ASB.

Cynhaliwyd Cylchoedd 4 a 5 yr arolwg yng Nghymru, Lloegr

a Gogledd Iwerddon, ond nid yn yr Alban, yn yr un modd a
Chylchoedd 1 i 3. Felly, mae cymariaethau yn yr adroddiad hwn
sy’n seiliedig ar gylchoedd blaenorol yn defnyddio data o'r tair
gwlad hyn yn unig ac nid ydynt yn cynnwys data o’r Alban.?

Gwnaed nifer o newidiadau eraill i gwestiynau penodol
a chategoriau ymateb rhwng y cylchoedd. Amlinellir holl
newidiadau’r holiadur ym mhob un o’r adroddiadau technegol.

Adrodd am gonfensiynau:
nodiadau testun a thablau

1. Mae tablau sy’n cyd-fynd & phob pennod yn yr adroddiad
hwn ar ffurf Excel a gellir eu gweld yma: https://www.
food.gov.uk/cy/research/food-and-you/bwyd-a-chi-cylch-
pump. Mae testun y penodau yn cynnwys cyfeiriadau at 'y
tablau perthnasol.

2. Mae’r data a ddefnyddiwyd yn yr adroddiad wedi’i bwysoli.
Dangosir meintiau samplau wedi’'u pwysoli a heb eu pwysoli
ar waelod pob tabl.

3. Aethpwyd ati i bwysoli'r data er mwyn cywiro’r tebygolrwydd
is 0 ddewis oedolion 16 oed a hyn mewn cartrefi sydd a
mwy nag un oedolyn, a hefyd ar gyfer dewis un cartref os
canfuwyd dau neu fwy yn y cyfeiriad a ddewiswyd.

8 Ym mis Ebrill 2015, trosglwyddwyd y cyfrifoldeb am ddiogelwch bwyd a maeth
yn yr Alban i Safonau Bwyd yr Alban (FSS), adran anweinidogol Llywodraeth yr
Alban. Mae’r FSS yn cynnal ei rhaglen ymchwil ei hun.


https://www.food.gov.uk/cy/research/food-and-you/bwyd-a-chi-cylch-pump
https://www.food.gov.uk/cy/research/food-and-you/bwyd-a-chi-cylch-pump
https://www.food.gov.uk/cy/research/food-and-you/bwyd-a-chi-cylch-pump

10.

Lle nad yw blwyddyn flaenorol (o Gylchoedd 1 i 4) wedr'i
dangos mewn tabl, mae’n golygu na ofynnwyd y cwestiwn/
cwestiynau y flwyddyn honno.

Oni bai y nodir fel arall, lle gwnaed cymariaethau yn y testun
rhwng gwahanol grwpiau poblogaeth neu amrywiadau,

dim ond y gwahaniaethau arwyddocaol yn ystadegol ar

y lefel 95% a adroddwyd. Mewn geiriau eraill, nid oes

gan y gwahaniaethau sydd mor fawr &’r rheiny a nodwyd
debygolrwydd o fwy na 5% o ddigwydd ar hap.

Yn yr adroddiad hwn, ni wnaed sylwadau ar rai
gwahaniaethau amlwg rhwng grwpiau; mae hyn
oherwydd nad oedd maint y sampl yng Nghymru yn
ddigon mawr i gadarnhau bod y gwahaniaethau hyn yn
ystadegol arwyddocaol.

Defnyddir y termau canlynol yn y tablau:
— dim arsylwadau (gwerth o 0)

0 gwerthoedd nad ydynt yn 0 ond sy’n llai na 0.5% ac felly
wedi’u talgrynnu i 0.

[ ] cyflwynir amcangyfrifon yn seiliedig ar 30 i 49 o achosion
mewn cromfachau sgwar.

* ni ddangosir amcangyfrifon yn seiliedig ar lai na 30
o achosion.

Oherwydd talgrynnu, efallai nad yw canrannau colofnau’n
dod at 100% yn union. Ar gyfer cwestiynau lle gallai
ymatebwyr roi mwy nag un ymateb, bydd y canrannau’n dod
at fwy na 100%.

Mae ‘gwerthoedd coll’ yn digwydd am nifer o resymau,
gan gynnwys gwrthod neu anallu i ateb cwestiwn/adran
benodol ac achosion lle nad yw’r cwestiwn yn berthnasol
i'r ymatebydd.

Mae’r term ‘sylweddol’ yn cyfeirio at arwyddocad
ystadegol (ar y lefel 95%) ac ni fwriedir iddo awgrymu
pwysigrwydd sylweddol.

11. Lle bo tabl yn cynnwys mwy nag un amrywiad, efallai na
fydd y seiliau union yr un peth. Bydd tablau fel arfer yn
dangos y seiliau ar gyfer yr amrywiad cyntaf yn y tabl, ac ar
gyfer unrhyw amrywiadau eraill lle nad oes tebygrwydd o
fewn y seiliau.



1 Siopa, coginio a

bwyta

1.1 Cyflwyniad

Mae’r bennod hon yn rhoi trosolwg o arferion siopa, coginio

a bwyta ymysg pobl yng Nghymru. Mae Strategaeth Bwyd

y Gallwn ni Ymddiried Ynddo 2015 i 2020 yr ASB &'r nod o
sicrhau “bod gennym ni fynediad at ddeiet iach a fforddiadwy,
a’n bod ni’'n gallu gwneud dewisiadau gwybodus am ein bwyd,
nawr ac yn y dyfodol”, o fewn cyd-destun gwarantu cyflenwad
bwyd diogel ac atebolrwydd bwyd.® Felly mae’n bwysig bod yr
adroddiad hwn nid yn unig yn ymdrin & phryderon diogelwch
bwyd, ond hefyd y rél y gall bwyd ei chwarae ym mywydau pobl
o ddydd i ddydd.

Mae’r pynciau a drafodir yn y bennod hon yn cynnwys:

* amcangyfrifiad o gyfran y bobl sy’n cyfyngu ar eu deiet mewn
rhyw ffordd, gan gynnwys llysieuwyr, figaniaid a’r rhai yr
effeithir arnynt gan alergeddau ac anoddefiadau bwyd.

* pa mor aml y mae pobl yn bwyta gwahanol fathau o fwyd
sydd wedi’u cysylltu & gwenwyn bwyd.

¢ arferion coginio, gan roi sylw arbennig i ddeall pwy sy’n
gyfrifol am goginio yn y cartref.

* agweddau pobl tuag at goginio a bwyta. Mae’r Cylch hwn yn
canolbwyntio ar fwyta allan yn hytrach na bwyta gartref.

e arferion siopa bwyd, gan gynnwys cyfrifoldeb am siopa a’r
mathau o siopau a ddefnyddir.

¢ diogelwch cyflenwad bwyd — y gallu i gael gafael ar
ddeiet digonol.

Fel yr amlinellwyd yng nghyflwyniad yr adroddiad hwn, defnyddir
ymddygiad hunan-gofnodedig fel mesur procsi ar gyfer
ymddygiad gwirioneddol o fewn Adroddiad Bwyd a Chi. Pan fo’r
adroddiad yn cyfeirio at ymddygiad, agweddau neu wybodaeth,
rhaid ystyried y ffaith bod y data yn cyfeirio at ymddygiad a
adroddir bob amser.

9 https://www.food.gov.uk/cy/about-us/pwy-ydym-ni


https://www.food.gov.uk/cy/about-us/pwy-ydym-ni

Arolwg Bwyd a Chi — Adroddiad Cymru Cylich 5 28

Mae tablau sy’n cyd-fynd &'r bennod hon ar gael yn Excel drwy:
https://www.food.gov.uk/cy/research/food-and-you/bwyd-a-chi-
cylch-pump.

1.2 Cyfyngiadau deietegol,
alergeddau ac anoddefiadau

bwyd

Llysieuol, figaniaeth a rhesymau eraill dros
osgoi bwydydd penodol

Dim ond ychydig o ymatebwyr yng Nghymru a oedd yn ystyried
eu hunain yn llysieuwyr (2%) neu’n figaniaid (llai nag 1%)."

Gofynnwyd hefyd i ymatebwyr a oeddent yn osgoi rhai bwydydd
am resymau eraill heb eu nodi ond nid oherwydd alergeddau.
Dywedodd 7% o’r ymatebwyr eu bod yn gwneud hynny." Roedd
hon yn gyfran lai nag yn Lloegr neu Ogledd Iwerddon (y ddau
yn 13%).

Tabl 1.1

Adweithiau andwyol i fwydydd

Dywedodd un o bob wyth o ymatebwyr yng Nghymru (12%) eu
bod wedi dioddef adwaith andwyol pan oeddent yn bwyta rhai
bwydydd. Dywedodd 5% arall eu bod yn osgoi bwydydd penodol
oherwydd yr effaith andwyol y gallant eu hachosi. Nid yw'r
cyfrannau hyn wedi newid ers Cylch 4 (2016).

Tabl 1.2.1

10 Mae hyn yn gyson a chylchoedd blaenorol, er bod geiriad y cwestiwn wedi
amrywio ychydig, gan ei gwneud hi’n amhosibl cymharu’n uniongyrchol.
11 Cwestiwn newydd oedd hwn; mewn cylchoedd blaenorol gofynnwyd i bobl am

osgoi bwyd am resymau crefyddol neu ddiwylliannol, ac ychydig iawn o bobl a
nododd hyn.


https://www.food.gov.uk/cy/research/food-and-you/bwyd-a-chi-cylch-pump
https://www.food.gov.uk/cy/research/food-and-you/bwyd-a-chi-cylch-pump
https://hynny.11

Gofynnwyd i ymatebwyr a oedd wedi profi adwaith andwyol neu
a oedd yn osgoi bwydydd o achos yr adwaith y gallant ei achosi,
p’un a oeddent wedi profi adwaith i’r 14 o fwydydd penodol.?

Y bwydydd mwyaf cyffredin a oedd yn achosi adwaith oedd
llaeth buwch a chynhyrchion llaeth buwch (21%), grawnfwydydd
yn cynnwys glwten (16%) a ffrwythau (15%). Dywedodd dau

0 bob pump (39%) o’r ymatebwyr a nododd eu bod wedi cael
adweithiau andwyol neu’n osgoi bwydydd penodol, eu bod wedi
dioddef adweithiau i fwydydd nad oeddent ar y rhestr.

Tabl 1.2.2, Ffigur 1.1

Ffigur 1.1 Bwyd sy’n achosi adweithiau andwyol (posibl) (Cymru, Cylch 5)

Llaeth buwch a chynnyrch
llaeth buwch
Grawnfwydydd sy’'n
cynnwys glwten

Ffrwythau
Wyau

Cnau eraill
Cramenogion

Llysiau

Grwpiau bwyd

Grawnfwydydd eraill
Cnau daear
Molysgiaid

Mwstard

30

12 Mae’r 14 bwyd hwn wedi’u rhestru yn Atodiad Il Rheoliad Gwybodaeth am Fwyd
Rhif 1169/2011 yr Undeb Ewropeaidd fel cynhyrchion neu sylweddau sy’n achosi
alergedd neu anoddefiad. O ganlyniad, mae’n rhaid eu labelu bob amser ar
ddeunydd pecynnu wrth eu defnyddio fel cynhwysyn neu gymorth prosesu https://
eur-lex.europa.eu/legal-content/EN/TXT/PDF/?uri=0J:L:2011:304:FULL


https://eur-lex.europa.eu/legal-content/EN/TXT/PDF/?uri=OJ:L:2011:304:FULL
https://eur-lex.europa.eu/legal-content/EN/TXT/PDF/?uri=OJ:L:2011:304:FULL
https://penodol.12

Dywedodd bron hanner yr ymatebwyr (47%) a brofodd
adweithiau andwyol i rai bwydydd eu bod yn dioddef o
anoddefiad bwyd, a dywedodd un rhan o bump (20%) eu bod

yn dioddef o alergedd bwyd. Dywedodd mwy na thraean (37%)
eu bod wedi cael math o adwaith nad oedd wedi’i restru ar yr
holiadur. Dywedodd lleiafrif bach o ymatebwyr eu bod yn dioddef
o glefyd seliag (1%), anoddefiad lactos (1%) neu anoddefiad
llaeth buwch (2%).

Tabl 1.2.3

1.3 Amider bwyta bwydydd
penodol

Mae’r adran hon yn edrych ar fwyta mathau penodol o fwyd sy’n
achosi, neu tybir eu bod yn achosi, y peryglon diogelwch bwyd
mwyaf, er enghraifft mewn perthynas & gwenwyn bwyd.

Cig a dofednod

Cyw iar a thwrci oedd y mathau o gig a oedd yn cael eu bwyta
amlaf gyda 83% o ymatebwyr yng Nghymru yn dweud eu bod yn
bwyta’r math hwn o gig o leiaf unwaith yr wythnos.

Dywedodd 61% o ymatebwyr eu bod yn bwyta cigoedd wedi’u
coginio ymlaen llaw o leiaf unwaith yr wythnos. Dywedodd
cyfran debyg (60%) eu bod yn bwyta cig eidion, cig oen neu
borc unwaith yr wythnos.

Dywedodd llai o ymatebwyr eu bod yn bwyta selsig (38%),
cigoedd wedi’u halltu neu eu sychu (34%) neu fyrgyrs
(16%) o leiaf unwaith yr wythnos. Dim ond ychydig o ymatebwyr
a ddywedodd eu bod yn bwyta hwyaden neu wydd o leiaf
unwaith yr wythnos (1%).

Mae’r gyfran yng Nghymru a ddywedodd eu bod yn bwyta cyw
iar neu dwrci o leiaf unwaith yr wythnos wedi parhau yn sefydlog
dros amser. Rydym ni wedi gweld gostyngiad o ran pa mor

aml mae pobl yn bwyta cig eidion, cig oen neu borc o 79% yng

Nghylch 2 (2012) i 60% yng Nghylch 5 (2018). Mae cyfran yr
ymatebwyr sy’n bwyta cigoedd wedi’u coginio ymlaen llaw o leiaf
unwaith yr wythnos hefyd wedi gostwng dros amser, o0 68% yng
Nghylch 2 i 61% yng Nghylch 5.

Ers Cylch 4 Bwyd a Chi (2016), mae cyfran y bobl yng Nghymru
sy’n bwyta byrgyrs a selsig wedi cynyddu. Cynyddodd y gyfran
a oedd yn bwyta selsig o leiaf unwaith yr wythnos o 30% yng
Nghylch 4 i 38% yng Nghylch 5, a chynyddodd y gyfran sy’n
bwyta byrgyrs o leiaf unwaith yr wythnos 0 9% i 16% dros yr

un cyfnod.

Roedd gwahaniaethau hefyd rhwng grwpiau yng Nghymru:

* Rhyw: Roedd dynion yn fwy tebygol na menywod o fwyta
selsig o leiaf unwaith yr wythnos (44% a 32% yn y drefn
honno). Roedd gwahaniaeth tebyg yn y cyfrannau a
ddywedodd eu bod yn bwyta cig wedi’i halltu neu ei sychu o
leiaf unwaith yr wythnos (41% o ddynion a 27% o fenywod).

¢ Oedran: Roedd gwahaniaethau yn 6l oedran yn y cyfrannau
a oedd yn bwyta byrgyrs. Roedd hyn yn uwch ymhlith
grwpiau oedran iau (21% o bobl o dan 35 oed, 25% o’r rhai
rhwng 35 a 44 oed) ac yn is ymhlith grwpiau oedran hyn (3%
o'r rhai 65i 74 oed ac 8% o’r rhai 75 oed a hyn).

¢ Maint yr aelwyd: Roedd ymatebwyr a oedd yn byw ar
eu pennau eu hunain yn llai tebygol o fwyta darnau neu
ddognau (portions) o gig eidion, cig oen neu borc o leiaf
unwaith yr wythnos (44%) na’r rhai a oedd yn byw gydag o
leiaf un person arall (62% i 66%), gan ddibynnu ar nifer y bobl
ar yr aelwyd). Roedd patrwm tebyg ar gyfer cigoedd wedi’u
coginio ymlaen llaw; dywedodd 50% o’r bobl a oedd yn byw
ar eu pennau eu hunain eu bod yn bwyta cigoedd wedi’u
coginio ymlaen llaw o leiaf unwaith yr wythnos, a gynyddodd
gyda maint y cartref i 74% o’r rhai a oedd yn byw gydag o
leiaf dri pherson arall.

13 Hyd at Gylch 4, gofynnwyd i'r ymatebwyr am ‘Gigoedd wedi’'u coginio ymlaen llaw
fel ham neu paté’; yng Nghylch 5 gofynnwyd iddynt am ‘Gigoedd wedi’'u coginio
ymlaen llaw’ heb unrhyw enghreifftiau.

* Plant dan 16 oed yn y cartref. Roedd ymatebwyr a oedd yn
byw gyda phlant dan 16 oed yn fwy tebygol na’r rhai mewn
cartrefi heb blant i nodi eu bod yn bwyta cyw iar a thwrci
o leiaf unwaith yr wythnos (94% a 79% yn y drefn honno).
Roeddent hefyd yn fwy tebygol o fwyta selsig (48% a 34%) a
byrgyrs (27% a 12%).

Tabl 1.3, Ffigur 1.3

Ffigur 1.2 Cyfran yr ymatebwyr sy’n bwyta gwahanol fathau o gig o leiaf unwaith yr wythnos, yn 6l y cyich
yr arolwg (Cymru, Cylch 5)

Llaeth ac wyau

Dywedodd y rhan fwyaf o ymatebwyr yng Nghymru eu bod yn
bwyta llaeth a chynnyrch llaeth o leiaf unwaith yr wythnos
(95%). Dywedodd tua thri chwarter (72%) eu bod yn eu bwyta
bob dydd. Mae’r cyfrannau hyn wedi parhau’n sefydlog dros
amser. Roedd bwyta llaeth a chynnyrch llaeth bob dydd ar ei
isaf ymysg ymatebwyr o dan 35 oed (56%, 0’i gymharu a rhwng
73% ac 82% mewn grwpiau oedran eraill). Fel arall, roedd
bwyta llaeth a chynnyrch llaeth yn debyg ar draws grwpiau yng
Nghymru. Ychydig iawn (5%) o ymatebwyr a ddywedodd eu bod
byth yn yfed llaeth amrwd.

Dywedodd cyfran fawr o’r ymatebwyr (79%) eu bod yn bwyta
wyau wedi’u coginio o leiaf unwaith yr wythnos, gan gynnwys
10% a ddywedodd eu bod yn bwyta wyau wedi’'u coginio bob
dydd. Nid oedd mwyafrif yr ymatebwyr (86%) byth yn bwyta
wyau amrwd neu rai heb eu coginio.

Table 1.4

Pysgod a physgod cregyn

Dywedodd 41% eu bod yn bwyta pysgod wedi’u coginio neu
bysgod mwg o leiaf unwaith yr wythnos. Dywedodd ychydig
dros un rhan o bump (21%) nad oeddent byth yn bwyta pysgod
wedi’'u coginio neu bysgod mwg. Roedd dynion (46%) yn fwy
tebygol na menywod (36%) o fwyta pysgod wedi’u coginio neu
bysgod mwg o leiaf unwaith yr wythnos, ac roedd y defnydd
wythnosol yn cynyddu’n fras yn unol ag oedran, o 28% o'r rhai
16134 oed i 60% o'r rhai 75 oed a hyn.

Dywedodd llai o bobl eu bod yn bwyta pysgod cregyn wedi’u
coginio o leiaf bob wythnos (10%), gyda thua hanner (47%) yr
ymatebwyr yn dweud nad oeddent byth yn bwyta pysgod cregyn
wedi’u coginio. Roedd y rhan fwyaf o ymatebwyr byth yn bwyta
wystrys (oysters) amrwd (97%).

Tabl 1.5

Ffrwythau a llysiau

Dywedodd y rhan fwyaf o ymatebwyr yng Nghymru eu bod

yn bwyta ffrwythau amrwd (89%), llysiau wedi’u coginio
(94%) a llysiau amrwd, gan gynnwys salad (79%), o leiaf
unwaith yr wythnos. Roedd hyn yn cynnwys tua hanner (49%)

a ddywedodd eu bod yn bwyta ffrwythau amrwd o leiaf unwaith
y dydd. Dywedodd llai o ymatebwyr eu bod yn bwyta llysiau
wedi’u coginio (34%) a llysiau amrwd gan gynnwys salad (16%),
bob dydd.

Pobl ifanc oedd leiaf tebygol o fwyta ffrwythau amrwd bob dydd
(31% o bobl o dan 35 oed o’i gymharu & rhwng 48% a 64%
mewn grwpiau oedran hyn). Roedd cyfrannau tebyg ar draws
grwpiau oedran yn bwyta llysiau wedi'u coginio bob dydd,

ac roedd hyn hefyd yn wir am lysiau amrwd. Fodd bynnag,
roedd bron i un o bob deg (9%) o’r rhai 16 i 34 oed byth yn
bwyta llysiau amrwd, 0’i gymharu & 2% neu lai mewn grwpiau
oedran eraill.

Tabl 1.6

Brechdanau wedi’u pecynnu ymlaen llaw a
phrydau parod

Roedd ychydig o dan un o bob pump (18%) yn bwyta brechdanau
wedi’u pecynnu ymlaen llaw o leiaf unwaith yr wythnos. Roedd
tua chwarter yr ymatebwyr (24%) yn bwyta prydau parod o leiaf
unwaith yr wythnos. Nid oedd y rhan fwyaf o bobl a oedd yn bwyta
brechdanau wedi’'u pecynnu ymlaen llaw neu brydau parod yn eu
bwyta fwy nag unwaith neu ddwywaith yr wythnos (13% ac 18%
yn y drefn honno).

Ers Cylch 2 (2012), mae nifer y rhai sy’n nodi nad ydynt byth yn
bwyta brechdanau wedi’'u pecynnu ymlaen llaw wedi gostwng o
58% i 40% yng Nghylch 5 (2018).

Roedd rhywfaint o amrywiaeth ar draws grwpiau yn y cyfrannau
a oedd yn bwyta brechdanau wedi’u pecynnu ymlaen llaw o leiaf
unwaith yr wythnos:

* Oedran: Roedd y gyfran a oedd yn bwyta brechdanau wedi’'u
pecynnu ymlaen llaw o leiaf unwaith yr wythnos yn gostwng
gydag oedran, 0 32% o bobl 16 i 34 oed i 3% o’r rhai rhwng
65 a 74 oed a 4% o’r rhai 75 oed a hyn.

* Plant dan 16 oed yn y cartref: Roedd y rhai a oedd yn
byw gyda phlant dan 16 oed yn fwy tebygol na’r rhai a oedd
yn byw mewn cartrefi heb blant i fwyta brechdanau wedi’u
pecynnu ymlaen llaw o leiaf unwaith yr wythnos (27% a 14%
yn y drefn honno).

Yn yr un modd, roedd y cyfrannau a oedd yn bwyta prydau
parod o leiaf unwaith yr wythnos yn amrywio ar draws grwpiau:

* Rhyw: Roedd dynion (28%) yn fwy tebygol na merched
(21%) o fwyta prydau parod o leiaf unwaith yr wythnos.

¢ Cyfansoddiad y cartref: Roedd 37% o’r ymatebwyr a oedd
yn byw ar eu pennau eu hunain yn bwyta prydau parod o
leiaf unwaith yr wythnos, o’i gymharu & rhwng 18% a 24% a
oedd yn byw gyda phobl eraill.

* Incwm: Roedd y rhai yn y griwp incwm uchaf yn llai tebygol
na’r rhai mewn aelwydydd incwm isel i fwyta prydau parod o
leiaf unwaith yr wythnos (10%, o’i gymharu & 25% i 30%).

Tabl 1.7

1.4 Coginio

Dywedodd cyfran uchel o ymatebwyr (88%) fod ganddynt rywfaint
o gyfrifoldeb dros goginio neu baratoi bwyd yn y cartref, gyda 64%
yn nodi eu bod yn gwneud hyn o leiaf unwaith y dydd. Dywedodd
bron i hanner (46%) yr ymatebwyr eu bod yn gyfrifol am yr holl
goginio/paratoi bwyd neu’r rhan fwyaf o’r coginio/paratoi bwyd,
gan gynnwys 62% o fenywod a 29% o ddynion.

Yn yr un modd, dywedodd 76% o fenywod eu bod yn paratoi ac
yn coginio bwyd bob dydd, o’i gymharu & 51% o ddynion. Roedd y
gyfran hon fel arall yn debyg ar draws grwpiau.

Tablau 1.8, 1.9

1.5 Agweddau tuag at
goginio a bwyta

Gofynnwyd i ymatebwyr yng Nghymru am eu barn ar goginio
a bwyta. Fel yn achos cylchoedd blaenorol, roedd gan y rhan
fwyaf o ymatebwyr agwedd gadarnhaol at goginio a bwyta yn
gyffredinol. Roedd mwy na dau draean (68%) o’r ymatebwyr
yn cytuno &'r datganiad ‘Rwy’n hoffi rhoi cynnig ar bethau
newydd i’w bwyta’ a chytunodd 64% ‘Rwy’n mwynhau
coginio a pharatoi bwyd’.

Roedd mwyafrif yr ymatebwyr (81%) yn anghytuno &’r datganiad
‘Yn gyffredinol, does gen i ddim diddordeb mewn bwyd’ ac
roedd 68% o’r ymatebwyr yn anghytuno &’r datganiad ‘does gen
i ddim amser i baratoi a choginio bwyd’.

Roedd mwy na naw o bob deg (92%) yn cytuno bod yna
‘ormod o blastig yn cael ei ddefnyddio mewn deunydd
pecynnu bwyd’.

Roedd rhai gwahaniaethau rhwng grwpiau:

* Oedran: Cytunodd 67% o bobl ifanc rhwng 16 a 34 oed eu
bod yn hoffi rhoi cynnig ar bethau newydd i’w bwyta,
a chynyddodd y gyfran hon i 85% o bobl 35 i 44 oed cyn
gostwng gydag oedran i ychydig o dan hanner (49%) yr
ymatebwyr 75 oed a hyn.

* Incwm Aelwydydd: Roedd ymatebwyr yn y ddau grivp
is 0 ran incwm yn llai tebygol o gytuno eu bod yn ‘Hoffi
rhoi cynnig ar bethau newydd i’'w bwyta’ (62% a 60%)
na’r rhai yn y ddau griwp uwch (80% a 70%). Yn ogystal,
roedd ymatebwyr yn y ddau griwp incwm is yn fwy tebygol o
anghytuno &'r datganiad ‘Does gen i ddim amser i baratoi
a choginio bwyd’ (82% a 79%), o’'i gymharu ag ymatebwyr
mewn grwpiau incwm uwch (55% a 71%).

Tabl 1.10, Ffigur 1.3

Ffigur 1.3 Agweddau tuag at goginio a bwyta (Cymru, Cylch 5)

1.6 Siopa

Dywedodd cyfran fawr o ymatebwyr yng Nghymru fod ganddynt
o leiaf rhywfaint o gyfrifoldeb dros siopa bwyd yn y cartref (85%),
gyda 46% yn dweud eu bod yn gyfrifol am y siopa cyfan neu’r
rhan fwyaf ohono. Roedd rhai gwahaniaethau rhwng grwpiau.
Roedd menywod bron i dair gwaith yn fwy tebygol na dynion

i ddweud eu bod yn gyfrifol am yr holl siopa bwyd yn y cartref
(67% o’'i gymharu & 23% yn y drefn honno).

Tabl 1.11

Roedd bron pob un o’r ymatebwyr yn siopa mewn
archfarchnadoedd mawr (94%). Roedd llai na hanner yn
defnyddio mathau eraill o siopau, fel arfer archfarchnadoedd
bach (37%), siopau lleol neu siopau cornel (31%) a chigyddion
annibynnol (28%). Yn gyffredinol, mae’r cyfrannau sy’n
defnyddio mathau gwahanol o siopau wedi aros yn sefydlog,

er bod y cyfrannau sy’n defnyddio gwasanaethau dosbarthu i'r
cartref o archfarchnadoedd wedi cynyddu ers Cylch 2 (2012) o
9% i 17%.

Tabl 1.12, Ffigur 1.4
Ffigur 1.4 Ble mae aelwydydd yn siopa am fwyd (Cymru, Cylch 5)

1.7 Cyflenwad bwyd diogel
(food security)

Diffiniad

Cyflenwad bwyd diogel, fel y’i diffinnir gan Bwyllgor y
Cenhedloedd Unedig ar Argaeledd Bwyd y Byd, yw'r cyflwr lle
mae gan bawb, bob amser, fynediad ffisegol, cymdeithasol ac
economaidd at fwyd diogel a maethlon digonol sy’n diwallu eu
hanghenion a’u dewisiadau deietegol i fyw bywyd gweithgar ac
iach.™

14 | weld sut mae’r diffiniad hwn wedi esblygu, ewch i http://www.fao.org/3/y4671e/
y4671e06.htm#fn31

Yn Bwyd a Chi, caiff cyflenwad bwyd diogel yn y cartref ei fesur
gan ddefnyddio ymatebion i ddeg cwestiwn gwahanol sy’n
ymwneud a phrofiadau o gael mynediad at fwyd a’i fwyta.®
Dyrennir sgér i ymatebwyr yn seiliedig ar yr ymatebion hyn
(gweler yr Adroddiad Technegol i gael rhagor o fanylion)'®, ac
mae’r rhain wedi'u categoreiddio isod. Mae aelwydydd sy’n nodi
tri neu fwy o amodau sy’n dangos ansicrwydd bwyd yn cael eu
dosbarthu fel aelwyd nad oes ganddi ‘gyflenwad bwyd diogel’.

¢ Cyflenwad bwyd diogel (sgor = 0): Nid oedd gan y cartrefi
hyn unrhyw broblemau, na phryderon ynghylch, cael
mynediad cyson at fwyd digonol.

¢ Cyflenwad bwyd ffiniol (sgér = 1 neu 2): Roedd gan y
cartrefi hyn broblemau ar adegau, neu bryderon ynghyich,
cael mynediad at fwyd digonol, ond nid oedd ansawdd,
amrywiaeth na’r maint o fwyd roeddent yn ei fwyta wedi
gostwng yn sylweddol.

¢ Cyflenwad bwyd anniogel (sgér = 3 i 5): Roedd y cartrefi
hyn yn lleihau ansawdd, amrywiaeth, a dymunoldeb eu deiet,
ond nid oedd ansawdd y bwyd na phatrymau bwyta arferol
wedi’'u hamharu arnynt yn sylweddol.

¢ Cyflenwad bwyd anniogel iawn (sgor = 6 i 10): Ar adegau
yn ystod y flwyddyn, roedd patrymau bwyta un neu fwy o
aelodau’r cartref wedi’u tarfu arnynt ac roeddent wedi bwyta
llai o fwyd gan fod yr aelwyd yn brin o arian a ffynonellau
bwyd eraill.

Lefelau diogelwch cyflenwad bwyd
cyffredinol

Yn seiliedig ar y sgoriau hyn, roedd 80% o ymatebwyr yng
Nghymru yn byw mewn aelwydydd lle’r oedd y cyflenwad
bwyd yn ddiogel, 10% mewn aelwydydd lle’r oedd diogelwch

15 Caiff y deg cwestiwn a ofynnwyd yn arolwg Bwyd a Chi eu defnyddio gan
Wasanaeth Ymchwil Adran Amaeth yr Unol Daleithiau. Gweler www.ers.usda.gov/
topics